
NOTA 
minn: Grupp tal-Ħbieb tal-Presidenza (IMP) 
lil: Kumitat tar-Rappreżentanti Permanenti/Kunsill 
Suġġett: Abbozz ta' konklużjonijiet tal-Kunsill dwar ''Il-governanza internazzjonali tal-

oċeani: aġenda għall-futur tal-oċeani tagħna'' 
  

Id-delegazzjonijiet isibu mehmuż l-abbozz ta' konklużjonijiet tal-Kunsill dwar ''Il-governanza 

internazzjonali tal-oċeani: aġenda għall-futur tal-oċeani tagħna''. 

ABBOZZ ta' konklużjonijiet tal-Kunsill dwar 

''Il-governanza internazzjonali tal-oċeani: aġenda għall-futur tal-oċeani tagħna'' 

IL-KUNSILL TAL-UNJONI EWROPEA, 

WARA LI KKUNSIDRA: 

– il-Konklużjonijiet tal-Presidenza tal-Kunsill Ewropew tal-21-22 ta' Ġunju 20071; 

– il-Komunikazzjoni tal-Kummissjoni dwar Politika Marittima Integrata tal-Unjoni Ewropea u 

l-Pjan ta' Azzjoni tal-10 ta' Ottubru 20072; 

– il-Konklużjonijiet tal-Presidenza tal-Kunsill Ewropew tal-14 ta' Diċembru 20073; 

– il-Komunikazzjoni tal-Kummissjoni "Niżviluppaw id-dimensjoni internazzjonali tal-Politika 

Marittima Integrata għall-Unjoni Ewropea" tal-15 ta' Ottubru 20094; 

– ir-Rapporti ta' Progress tal-Kummissjoni dwar il-Politika Marittima Integrata tal-UE tal-

15 ta' Ottubru 2009 u l-11 ta' Settembru 20125; 

– il-Konklużjonijiet tal-Kunsill dwar l-integrazzjoni tas-sorveljanza marittima tas-

17 ta' Novembru 2009 u tat-23 ta' Mejju 20116; 

– il-Komunikazzjoni tal-Kummissjoni "Tkabbir Blu: opportunitajiet għal tkabbir sostenibbli fis-

settur tal-baħar u dak marittimu" tat-13 ta' Settembru 20127; 

                                                 
1 11177/1/07 REV 1 
2 14631/07 
3 16616/07 
4 14360/09 
5 14363/09 u 13715/12 
6 15176/2/09 REV 2 u 9250/11 
7 13908/12 

– id-Dikjarazzjoni ta' Limassol tal-Ministri Ewropej responsabbli għall-Politika Marittima Integrata 

u l-Kummissjoni Ewropea, dwar Aġenda dwar il-Baħar u Marittima għat-tkabbir u l-impjiegi 

adottata fit-8 ta' Ottubru 20128; 

– il-Konklużjonijiet tal-Kunsill dwar il-valur miżjud tal-istrateġiji makroreġjonali tat-

22 ta' Ottubru 20139; 

– il-Konklużjonijiet tal-Kunsill dwar il-Politika Marittima Integrata ta' Diċembru 2008, is-

16 ta' Novembru 2009, l-14 ta' Ġunju 2010, id-19 ta' Diċembru 2011, il-11 ta' Diċembru 2012, il-

25 ta' Ġunju 2013 u tal-24 ta' Ġunju 201410 li jirrikonoxxu l-ħtieġa ta' governanza internazzjonali 

tal-oċeani aktar b'saħħitha; 

– id-Dikjarazzjoni ta' Galway dwar Kooperazzjoni rigward l-Oċean Atlantiku għat-Tnedija ta' 

Alleanza għar-Riċerka bejn il-Kanada, l-Unjoni Ewropea u l-Istati Uniti tal-Amerka tal-

24 ta' Mejju 201311; 

– id-Direttiva 2014/89/UE tal-Parlament Ewropew u tal-Kunsill tat-23 ta' Lulju 2014 li tistabbilixxi 

qafas għal ippjanar tal-ispazju marittimu12; 

– il-Komunikazzjoni Konġunta tar-Rappreżentant Għoli tal-UE għall-Affarijiet Barranin u l-Politika 

ta' Sigurtà u l-Kummissjoni Ewropea "Għal qasam marittimu mondjali miftuħ u sigur: l-elementi 

għal Strateġija ta' Sigurtà Marittima tal-Unjoni Ewropea" tas-6 ta' Marzu 201413; 

– il-Konklużjonijiet tal-Kunsill dwar il-Konvenzjoni dwar id-Diversità Bijoloġika tas-

17 ta' Ottubru 201614; 

– id-Deċiżjoni tal-Kunsill tal-15 ta' Marzu 2016 li tawtorizza l-ftuħ ta' negozjati, f'isem l-Unjoni 

Ewropea, dwar l-elementi tal-abbozz ta' strument internazzjonali legalment vinkolanti fil-qafas 

tal-Konvenzjoni tan-Nazzjonijiet Uniti dwar id-Dritt tal-Baħar, dwar il-konservazzjoni u l-użu 

sostenibbli tal-bijodiversità tal-baħar fiż-żoni 'l barra mill-ġurisdizzjoni nazzjonali15; 

                                                 
8 DS 1594/2/12 REV 2 
9 14926/13 + ADD 1 
10 16503/1/08 REV 1, 15175/1/09 REV 1, 10300/10, 18279/11, 16553/12 + COR 1, 10790/13 u 11204/14 
11 9429/1/13 REV 1 
12 ĠU L 257, 28.8.2014, p. 135-145 
13 7537/14 
14 13398/16 
15 6862/16 

– l-Istrateġija dwar is-Sigurtà Marittima tal-Unjoni Ewropea tal-24 ta' Ġunju 201416; 

– il-Komunikazzjoni Konġunta lill-Parlament Ewropew u lill-Kunsill "Sistema integrata tal-

politika tal-Unjoni Ewropea dwar l-Artiku" tas-27 ta' April 201617; 

– il-Konklużjonijiet tal-Kunsill Ewropew dwar l-Artiku tal-20 ta' Ġunju 201618; 

– il-Konklużjonijiet tal-Kunsill "L-għeluq taċ-ċirku - Pjan ta' azzjoni tal-UE għall-Ekonomija 

Ċirkolari" tal-20 ta' Ġunju 201619; 

– l-Istrateġija Globali tal-UE dwar il-Politika Estera u ta' Sigurtà tal-Unjoni Ewropea20; 

– il-Konklużjonijiet tal-Kunsill dwar l-implimentazzjoni tal-Istrateġija Globali tal-UE fil-qasam 

tas-Sigurtà u d-Difiża tal-14 ta' Novembru 201621; 

– il-Komunikazzjoni tal-Kummissjoni dwar "Il-passi li jmiss għal ġejjieni Ewropew sostenibbli: 

Azzjoni Ewropea għas-sostenibbiltà" tat-22 ta' Novembru 201622; 

– il-Komunikazzjoni konġunta mir-Rappreżentant Għoli tal-UE għall-Affarijiet Barranin u l-

Politika ta' Sigurtà u l-Kummissjoni Ewropea dwar "Il-governanza internazzjonali tal-oċeani: 

aġenda għall-futur tal-oċeani tagħna"23 tal-10 ta' Novembru 2016. 

                                                 
16 11205/14 
17 8408/16 
18 10400/16 
19 10518/16 
20 10715/16 
21 14149/16 
22 14774/16 + ADD 1 
23 14332/16 + ADD 1 

1. JILQA' l-Komunikazzjoni Konġunta dwar il-governanza internazzjonali tal-oċeani mir-

Rappreżentant Għoli tal-UE għall-Affarijiet Barranin u l-Politika ta' Sigurtà u l-Kummissjoni 

Ewropea bħala kontribut f'waqtu u rilevanti għall-ksib ta' approċċ internazzjonali trasversali 

koerenti u bbażat fuq ir-regoli, kif ukoll ta' koordinazzjoni u kooperazzjoni aħjar bejn l-aspetti 

interni u esterni tal-politiki tal-UE b'rabta mal-oċeani, biex jiġi żgurat li l-oċeani jkunu sikuri, 

bla periklu, ikkonservati kif ukoll immaniġġjati u użati b'mod sostenibbli; 

2. IFAKKAR fir-rwol essenzjali tal-oċeani għall-ħajja fid-dinja, l-iżvilupp sostenibbli, l-impjiegi 

u l-innovazzjoni; JENFASIZZA l-pressjonijiet dejjem akbar li qed jaffaċċjaw l-oċeani – it-

tibdil fil-klima, l-aċidifikazzjoni, l-ewtrofikazzjoni, it-telf tad-diversità bijoloġika, it-tniġġis, 

l-isfruttament eċċessiv u l-attivitajiet illegali – u JIKKUNSIDRA li jenħtieġ li l-UE u l-Istati 

Membri tagħha jżidu l-isforzi tagħhom biex jipproteġu l-oċeani u l-ibħra mill-konsegwenzi u 

l-impatti negattivi ta' tali pressjonijiet, b'mod partikolari billi jippromwovu l-konservazzjoni u 

l-użu sostenibbli tal-oċeani u r-riżorsi tagħhom, jużaw kapaċitajiet marbutin mal-mitigazzjoni 

tat-tibdil fil-klima u l-adattament għat-tibdil fil-klima, jipproteġu l-ekosistemi tal-baħar fl-

ilmijiet tal-Istati Membri, u jnaqqsu t-tniġġis ta' kull tip tal-baħar, b'mod partikolari l-

attivitajiet fuq l-art; IFAKKAR li d-Direttiva Kwadru dwar l-Istrateġija Marina hija l-pilastru 

ambjentali tal-politika marittima integrata; 

3. JINKORAĠĠIXXI lill-Istati Membri, peress li għandhom il-ġurisdizzjoni, flimkien mal-UE, 

fuq aktar minn 10 % tal-oċeani tad-dinja, biex ikomplu jaqdu rwol ewlieni bħala atturi globali 

biex isaħħu l-governanza internazzjonali tal-oċeani, jiksbu l-mira ddedikata lill-oċeani (SDG 

14) tal-Aġenda universali 2030 tan-NU għall-Iżvilupp Sostenibbli, u jikkontribwixxu għat-

tkabbir blu sostenibbli u s-sigurtà marittima. Bħala utenti responsabbli tar-riżorsi tal-oċeani, 

jenħtieġ li l-UE u l-Istati Membri tagħha jibnu fuq l-esperjenza tagħhom fl-iżvilupp ta' 

approċċ sostenibbli u integrat għall-immaniġġjar tal-użi tal-oċeani, b'mod partikolari permezz 

tal-politiki tagħhom li jikkontribwixxu għal-iżvilupp sostenibbli tal-Politika Marittima 

Integrata (PMI); f'dan il-kuntest, IFAKKAR fl-importanza tar-rwol, l-influwenza u l-

karatteristiċi speċifiċi tar-Reġjuni Ultraperiferiċi (ORs) u l-Pajjiżi u Territorji Extra-Ewropej 

(OCTs), fi kwistjonijiet b'rabta mal-oċeani; 

I. Qafas legali 

4. FILWAQT LI JAFFERMA MILL-ĠDID li l-Konvenzjoni tan-Nazzjonijiet Uniti dwar id-

Dritt tal-Baħar (UNCLOS) tistabbilixxi l-qafas legali li fih għandhom jitwettqu l-attivitajiet 

kollha fl-oċeani u l-ibħra u hija ta' importanza strateġika bħala l-bażi għal azzjoni u 

kooperazzjoni nazzjonali, reġjonali u globali fis-settur tal-baħar, FILWAQT LI JENFASIZZA 

li l-attivitajiet kollha fl-oċeani u l-ibħra, inkluż dawk imwettqa fil-qafas tal-PMI, jenħtieġ li 

jkunu konsistenti mat-Trattati u l-qafas legali stabbilit mill-UNCLOS, IFAKKAR fin-natura 

universali u unifikata tal-UNCLOS u JENFASIZZA li jenħtieġ li l-azzjoni biex tissaħħaħ il-

governanza internazzjonali tal-oċeani tkun ibbażata fuq il-qafas legali stabbilit mill-UNCLOS 

u mill-Konvenzjonijiet dwar l-Ibħra Reġjonali (RSCs), l-Organizzazzjonijiet Reġjonali tal-

Ġestjoni tas-Sajd (RFMOs), ftehimiet ambjentali multilaterali (MEAs) rilevanti u strumenti 

internazzjonali rilevanti oħra; 

5. ITENNI l-appoġġ tiegħu għall-proċess li għaddej tan-NU biex jiġi nnegozjat ftehim ta' 

implimentazzjoni legalment vinkolanti ġdid skont l-UNCLOS dwar il-konservazzjoni u l-użu 

sostenibbli tad-diversità bijoloġika tal-baħar lil hinn mill-ġurisdizzjoni nazzjonali; IFAKKAR 

fid-Deċiżjoni tal-Kunsill adottata fit-22 ta' Marzu 201624; JAPPELLA GĦAT-teħid ta' 

deċiżjoni mill-Assemblea Ġenerali qabel tmiem it-72 sessjoni tagħha biex titnieda Konferenza 

Intergovernattiva25 biex jiġi abbozzat it-test ta' strument internazzjonali legalment vinkolanti 

skont il-Konvenzjoni; 

6. JILQA' l-impenn tal-Kummissjoni li tipproponi miżuri li jappoġġaw u jtejbu l-effettività tal-

RFMOs eżistenti u, fejn rilevanti, itejbu l-governanza tagħhom; 

                                                 
24 Deċiżjoni tal-Kunsill (UE) 2016/455 tat-22 ta' Marzu 2016 li tawtorizza l-ftuħ ta' negozjati, 

f'isem l-Unjoni Ewropea, dwar l-elementi tal-abbozz ta' strument internazzjonali legalment 
vinkolanti fil-qafas tal-Konvenzjoni tan-Nazzjonijiet Uniti dwar id-Dritt tal-Baħar, dwar il-
konservazzjoni u l-użu sostenibbli tal-bijodiversità tal-baħar fiż-żoni 'l barra mill-
ġurisdizzjoni nazzjonali. 

25 Taħt l-awspiċi tan-Nazzjonijiet Uniti bil-mandat biex tinnegozja Ftehim għall-
Implimentazzjoni tad-Dispożizzjonijiet tal-Konvenzjoni tan-Nazzjonijiet Uniti dwar id-Dritt 
tal-Baħar b'rabta mal-Konservazzjoni u l-Użu Sostenibbli tal-Bijodiversità tal-Baħar fiż-
Żoni 'l barra mill-Ġurisdizzjoni Nazzjonali. 

7. JIRRIKONOXXI l-ħtieġa għal azzjoni globali urġenti, b'mod partikolari fil-qafas tal-Ftehim 

ta' Pariġi dwar it-tibdil fil-klima, biex jitnaqqsu u jiġu evitati r-riskji sinifikanti li joħloq it-

tibdil fil-klima u l-impatti ambjentali fir-reġjun tal-Artiku kkawżati b'mod partikolari minn 

attivitajiet globali; IFAKKAR fil-konklużjonijiet tiegħu adottati fl-20 ta' Ġunju 201626; 

JILQA' l-parteċipazzjoni tal-UE fin-negozjati dwar ftehim internazzjonali biex jiġi evitat sajd 

mhux regolat fl-Oċean Artiku ċentrali; 

8. JAPPELLA lill-Istati Membri biex iżidu l-isforzi biex jippromwovu l-iffirmar, ir-ratifika u l-

implimentazzjoni effettiva ta' strumenti ewlenin globali u reġjonali li jittrattaw il-governanza 

tal-oċeani biex jiżguraw kondizzjonijiet ugwali, u JAPPELLA lill-Kummissjoni u lill-Istati 

Membri biex jintensifikaw l-isforzi biex itejbu l-kooperazzjoni, inkluż billi jaqsmu l-aħjar 

prattiki, u l-koordinazzjoni bejn l-organizzazzjonijiet internazzjonali, reġjonali u settorjali li 

jittrattaw kwistjonijiet relatati mal-oċeani; JAPPELLA GĦAL sforzi akbar biex jinkiseb 

approċċ dejjem aktar koerenti bejn l-aspetti interni u esterni tal-politiki relatati mal-oċeani 

żviluppati mill-UE u l-Istati Membri tagħha, inkluż it-tisħiħ tas-sinerġiji mal-istrateġiji 

reġjonali; 

9. JENFASIZZA li jenħtieġ li l-esplorazzjoni u l-isfruttament tar-riżorsi minerali ta' qiegħ il-

baħar f'oqsma li jaqgħu taħt l-ġurisdizzjoni nazzjonali u lil hinn minnha jidentifikaw u 

jipprevjenu jew jimmitigaw ir-riskji ambjentali potenzjali; 

II. Dimensjoni soċjali 

10. JENFASIZZA l-importanza li jiġu appoġġati l-impjiegi fit-trasport marittimu, it-turiżmu, is-

sajd u industriji oħra u JERĠA' JAFFERMA l-ħtieġa li jiġu promossi kondizzjonijiet ugwali 

fis-suq tax-xogħol u li jiġi żgurat trattament ġust billi jiġu applikati b'mod effettiv il-

konvenzjonijiet internazzjonali rilevanti bħall-Konvenzjoni dwar ix-Xogħol Marittimu tal-

ILO tal-2006 u l-Konvenzjoni dwar ix-Xogħol fis-Sajd tal-2007; 

                                                 
26 10172/1/16 REV 1 

III. Oqfsa strateġiċi, sħubiji u kooperazzjoni fl-UE u ma' pajjiżi terzi 

11. IFAKKAR fl-impenn tal-UE u tal-Istati Membri tagħha biex jimplimentaw l-Aġenda 

universali 2030 tan-NU għall-Iżvilupp Sostenibbli b'mod komprensiv, konsistenti u olistiku, 

kemm fl-UE kif ukoll 'il barra minnha, inkluż l-għan dedikat dwar il-konservazzjoni u l-użu 

sostenibbli tal-oċeani (SDG 14), filwaqt li jitqies li l-SDGs huma integrati u indiviżibbli; 

JISTENNA B'INTERESS li jsir progress lejn approċċ strateġiku biex jinkiseb żvilupp 

sostenibbli fl-Ewropa u fid-dinja; JIRRIKONOXXI li l-kollaborazzjoni fil-livell reġjonali 

tista' tagħmel kontribut sinifikanti għall-kisba tal-SDG 14; 

12. IFAKKAR fl-impenn fl-Istrateġija Globali tal-UE dwar il-Politika Estera u l-Politika ta' 

Sigurtà (EUGS) li tiġi promossa governanza tajba fuq il-baħar li tkun ibbażata fuq ir-regoli; 

JIMPENJA RUĦU li jippromwovi, fil-kuntest tad-djalogi politiċi tal-UE u l-Istati Membri 

tagħha ma' pajjiżi terzi u organizzazzjonijiet reġjonali, il-kunċett ta' soluzzjoni paċifika għat-

tilwim marittimu, il-mekkaniżmi għar-riżoluzzjoni tat-tilwim previsti mill-UNCLOS, inkluż 

it-Tribunal Internazzjonali għad-Dritt tal-Baħar (ITLOS) u mill-Qorti Internazzjonali tal-

Ġustizzja, u l-implimentazzjoni sħiħa ta' deċiżjonijiet mogħtija mill-qrati u t-tribunali 

stabbiliti skont l-UNCLOS jew li jissemmew fiha; 

13. JINKORAĠĠIXXI lill-Kummissjoni biex tipproponi inizjattivi lill-Kunsill, skont il-każ, bl-

għan li jiġu żviluppati Sħubiji b'rabta mal-Oċeani ma' sħab internazzjonali ewlenin, bħala 

mezz biex tinkiseb governanza globali u koerenza fil-politika aħjar fir-rigward tal-oċeani, 

f'konformità mal-proċeduri rilevanti tat-Trattati, u abbażi tal-oqfsa ta' kooperazzjoni bilaterali 

eżistenti bħad-Djalogi ta' Livell Għoli dwar is-Sajd u l-Affarijiet Marittimi u f'konformità 

mal-prijoritajiet tal-Istrateġija Globali tal-UE għall-Governanza Globali għas-Seklu 21; 

14. JAPPELLA lill-Kummissjoni, lis-SEAE u lill-Istati Membri biex jużaw il-politiki ta' żvilupp 

tagħhom biex jippromwovu u jibnu kapaċità għal governanza aħjar tal-oċeani, għall-

konservazzjoni u r-ristabbiliment tad-diversità bijoloġika, biex inaqqsu l-pressjonijiet, inkluż 

il-pressjonijiet kumulattivi fuq l-oċeani, u jippromwovu l-iżvilupp ta' ekonomiji blu 

sostenibbli u sajd sostenibbli f'kooperazzjoni ma' organizzazzjonijiet internazzjonali u sħab u 

partijiet ikkonċernati rilevanti oħra; 

IV. Sigurtà Marittima 

15. JAPPOĠĠA l-użu konsistenti u l-iżvilupp ulterjuri tal-istrumenti u s-soluzzjonijiet operattivi 

kollha eżistenti rilevanti tal-UE u internazzjonali biex tiġi ffaċilitata l-kooperazzjoni 

trasversali, bħall-Ambjent Komuni għall-Qsim tal-Informazzjoni (CISE), is-SafeSeaNet u 

sistemi u servizzi marittimi integrati oħra biex jitjieb il-qsim tal-informazzjoni tal-UE u l-

Istati Membri; JISSOTTOLINJA l-importanza tal-kooperazzjoni bejn l-awtoritajiet nazzjonali 

u t-tliet Aġenziji (il-Frontex, l-EMSA u l-EFCA) f'konformità mal-mandati rispettivi 

tagħhom, mingħajr dewmien u b'mod partikolari biex tiġi attivata l-kapaċità ta' sorveljanza 

marittima konġunta bbażata fuq l-aktar teknoloġija avvanzata. Dan ser jikkontribwixxi għal 

sorveljanza aħjar f'oqsma bħaż-Żona tal-Mediterran Ċentrali u tal-Lvant; 

16. JIRRIKONOXXI l-progress li sar s'issa mill-UE u l-Istati Membri tagħha b'rabta mal-

implimentazzjoni tal-Istrateġija dwar is-Sigurtà Marittima tal-Unjoni Ewropea u l-Pjan ta' 

Azzjoni tagħha, kif ukoll dwar l-implimentazzjoni ta' strateġiji marittimi reġjonali bħal dawk 

b'rabta mal-Golf tal-Guinea u l-Qarn tal-Afrika, bl-għan li jitnaqqsu u jiġu indirizzati t-

theddid u r-riskji għas-sigurtà marittima, u JINKORAĠĠIXXI l-implimentazzjoni kontinwa 

tagħhom; IFAKKAR li l-Pjan ta' Azzjoni tal-EUMSS hu wieħed ċikliku soġġett għal 

valutazzjoni tal-progress u għal rieżami possibbli biex jitqiesu l-iżviluppi attwali u l-

azzjonijiet li jkunu tlestew li jkunu kisbu l-għanijiet tagħhom; 

V. Klima 

17. JILQA' l-isforzi tal-Organizzazzjoni Marittima Internazzjonali (IMO) biex tippromwovi l-

kooperazzjoni teknika u t-tisħiħ tal-kapaċitajiet sabiex jiġu żgurati implimentazzjoni u 

infurzar effettivi tal-istrumenti internazzjonali rilevanti, b'mod partikolari permezz tal-

implimentazzjoni tal-proġetti tal-UE-IMO għat-tisħiħ tal-kapaċitajiet biex tiġi indirizzata l-

mitigazzjoni tat-tibdil fil-klima; 

18. JISTIEDEN lill-Istati Membri, flimkien mal-Kummissjoni, biex jaħdmu lejn l-adozzjoni fl-

2018 ta' strateġija inizjali ambizzjuża tal-IMO dwar it-tnaqqis tal-emissjonijiet ta' gassijiet 

b'effett ta' serra minn bastimenti, u b'hekk iqisu l-objettiv "ferm taħt iż-2°C" tal-Ftehim ta' 

Pariġi, inkluż miżuri ulterjuri fuq perijodu qasir, f'nofs it-terminu u fit-tul bl-għan li 

jiddefinixxu l-kontribut tas-settur tat-tbaħħir lill-isforzi internazzjonali biex jitnaqqsu l-

emissjonijiet tal-gassijiet b'effett ta' serra; għal dan il-għan, JISTIEDEN lill-Istati Membri u 

lill-Kummissjoni biex jagħmlu kuntatt ma' pajjiżi terzi u mal-industriji bil-ħsieb li tiġi żgurata 

l-adozzjoni ta' strateġija ambizzjuża fir-rebbiegħa tal-2018, biex jiġi appoġġat it-tisħiħ tal-

kapaċitajiet, inkluż inizjattivi li juru l-benefiċċji tad-dekarbonizzazzjoni tas-settur tat-tbaħħir, 

u biex jiġu promossi r-riċerka u l-investiment, sabiex ma jiġi eskluż l-ebda pajjiż meta jiġi 

indirizzat t-tibdil fil-klima; 

19. JENFASIZZA r-rwol essenzjali tal-oċeani b'rabta mal-klima tad-Dinja u r-rwol tal-ekosistemi 

tal-baħar u kostali fis-sostenn tal-ħajja fid-Dinja, li jipprovdu firxa ta' servizzi tal-ekosistema, 

inkluż il-ħżin tal-karbonju u t-tnaqqis tal-impatti tat-tibdil fil-klima; u JENFASIZZA l-

importanza ta' ekosistemi li jiffunzjonaw tajjeb biex isaħħu r-reżiljenza naturali għall-impatti 

negattivi tat-tibdil fil-klima u jnaqqsu r-riskji li jiffaċċjaw il-komunitajiet kostali, bħal dawk fi 

gżejjer żgħar, reġjuni insulari u reġjuni ultraperiferiċi; IFAKKAR fil-ħidma importanti li 

tagħmel l-UE u l-Istati Membri tagħha fl-implimentazzjoni u l-monitoraġġ tal-konvenzjoni 

qafas tan-NU dwar it-tibdil fil-klima; JENFASIZZA l-ħtieġa li jibqa' jkollhom rwol ta' 

tmexxija f'dan ir-rigward; JIKKUNSIDRA l-Ftehim ta' Pariġi bħala kisba importanti fil-ġlieda 

kontra t-tibdil fil-klima; JAPPELLA BIEX l-oċeani jiġu integrati aktar fil-ħidma tal-Grupp 

Intergovernattiv ta' Esperti dwar it-Tibdil fil-Klima; JAPPOĠĠA l-idea li sal-2020 jiġu 

żviluppati sħubiji pubbliċi-privati fuq livell internazzjonali bil-għan li tiġi ristabbilita, adattata 

jew żviluppata "infrastruttura ħadra/blu" (ekosistemi tal-baħar u kostali); 

20. JAPPOĠĠA l-iżvilupp ta' alleanzi bejn inizjattivi governattivi, intergovernattivi u tas-soċjetà 

ċivili kif ukoll tax-xjenzi - b'mod partikolari l-Pjattaforma tal-Oċeani u l-Klima - bil-għan li 

jindirizzaw ir-rwol tal-oċean kemm fl-Aġenda għal Azzjoni Klimatika Globali kif ukoll fl-

implimentazzjoni tal-Ftehim ta' Pariġi u fl-iżvilupp ta' proġetti relatati mal-oċean; 

JINKORAĠIXXI l-iżvilupp ta' proġetti tal-enerġija rinnovabbli mill-baħar; JIRRIKONOXXI 

l-inklużjoni ta' azzjonijiet relatati mal-oċean fis-segwitu nazzjonali għall-impenji skont il-

Ftehim ta' Pariġi; 



 

7348/1/17 REV 1  jac/CD/sib  jac/CD 11 
 GIP 1B  MT 
 

VI. Ambjent 

21. IFAĦĦAR ir-rwol ta' tmexxija internazzjonali tal-UE fil-kisba ta' progress konkret fil-ġlieda 

kontra s-sajd illegali, mhux rappurtat u mhux regolat (IUU) u l-impenn b'saħħtu tagħha biex 

timplimenta miżuri effettivi kontra s-sajd IUU; IFAKKAR fl-isforzi tal-UE biex issaħħaħ l-

azzjonijiet internazzjonali tagħha kontra s-sajd IUU f'livell bilaterali, reġjonali u multilaterali, 

inkluż billi tkompli bid-djalogi bilaterali ma' pajjiżi terzi, bl-użu ta' strumenti li jittraċċaw il-

bastimenti u billi tiggarantixxi rwol akbar għal aġenziji internazzjonali ewlenin bħall-Interpol; 

JAPPELLA lill-awtoritajiet tal-Istati Membri biex jappoġġaw b'mod attiv il-ħidma tal-

Kummissjoni biex tistabbilixxi għodda elettronika għall-immaniġġjar ta' ċertifikati tal-qabda; 

KONXJU mill-impatti negattivi ta' sussidji dannużi għas-sajd, sajd eċċessiv, kapaċità 

eċċessiva u sajd IUU u b'segwitu għall-SDG 14 u l-miri 4 u 6 tiegħu, IFAKKAR fl-impenn 

tal-UE f'negozjati multilaterali fl-Organizzazzjoni Dinjija tal-Kummerċ (WTO) biex jiġu 

pprojbiti sussidji dannużi għas-sajd, u JINKORAĠĠIXXI lill-Kummissjoni u lill-Istati 

Membri biex jistiednu lil membri oħra tad-WTO biex jappoġġaw il-proposta tal-UE 

ppreżentata f'Ottubru 2016; 

22. ITENNI l-ħtieġa għal aktar miżuri fil-livell nazzjonali, reġjonali u globali biex jiġi evitat li l-

iskart fil-baħar, u b'mod partikolari l-oġġetti tal-plastik u tal-mikroplastik, jispiċċa fl-ambjent 

tal-baħar, sabiex jinkiseb tnaqqis sinifikanti sal-2020; JIKKUNSIDRA li l-ekodisinn tal-

plastik u tal-prodotti tal-plastik, flimkien mal-immaniġġjar tajjeb tal-iskart kollu, inkluż il-

plastik, huma essenzjali biex jiġi evitat it-tniġġis; JILQA' l-inizjattivi volontarji meħuda mill-

industrija; JAPPELLA lill-Kummissjoni biex tipproponi miżuri robusti biex jitnaqqas ir-rimi 

ta' fdalijiet makro u mikro tal-plastik fl-ambjent tal-baħar bħala parti minn Strateġija mħabbra 

dwar il-plastik sa mhux aktar tard mill-2017, inkluż proposta għal projbizzjoni ta' partiċelli 

mikro tal-plastik fi prodotti li jistgħu jinkludu prodotti kosmetiċi u deterġenti, u proposti biex 

jiġu indirizzati prodotti oħra li jiġġeneraw skart tal-baħar, kif adegwat, filwaqt li jittieħed kont 

tal-ħidma li għaddejja fi ħdan il-konvenzjonijiet reġjonali dwar l-ibħra ta' OSPAR, Helsinki, 

Barċellona u Bucharest; u filwaqt li titqies ukoll id-Deċiżjoni XIII/10 tas-CBD dwar "skart 

fil-baħar" kif ukoll ir-Riżoluzzjoni 2/11 tal-Assemblea tan-Nazzjonijiet Uniti għall-Ambjent 

dwar l-iskart tal-plastik fil-baħar u l-mikroplastik; JIRRIKONOXXI l-ħtieġa għal aktar miżuri 

biex jitnaqqas l-impatt negattiv fuq il-ħajja fil-baħar minn irkaptu tas-sajd abbandunat, mitluf 

jew mormi mod ieħor; 

23. JAFFERMA li l-protezzjoni tal-ambjent tal-baħar ġiet avvanzata permezz tat-tnaqqis tar-rimi 

fil-baħar ta' skart iġġenerat mill-bastimenti u residwi tal-merkanzija permezz tal-

implimentazzjoni u l-infurzar tad-Direttiva dwar il-Faċilitajiet ta' Akkoljenza fil-Portijiet, kif 

ukoll il-Linji Gwida għall-interpretazzjoni tad-Direttiva; JAPPELLA lill-Istati Membri biex 

jiżguraw li jkunu disponibbli faċilitajiet ta' akkoljenza fil-portijiet adegwati u suffiċjenti għall-

iskart iġġenerat mill-bastimenti u r-residwi tal-merkanzija u JISTENNA r-riżultati tal-

evalwazzjoni li għaddejja tad-Direttiva dwar il-Faċilitajiet ta' Akkoljenza fil-Portijiet; 

24. JILQA' l-interess dinji li qed jiżdied fl-ippjanar tal-ispazju marittimu (MSP) u l-esperjenza 

miksuba mill-UE u l-Istati Membri tagħha b'mod partikolari permezz tal-implimentazzjoni 

tad-Direttiva dwar l-Ippjanar tal-Ispazju Marittimu; JISTENNA B'INTERESS li jinvolvi ruħu 

mal-IOC-UNESCO biex jappoġġa aktar il-linji gwida internazzjonali dwar l-MSP fil-kuntest 

istituzzjonali adegwat u biex jiġbor u jaqsam l-esperjenzi u l-aħjar prattiki dwar l-MSP; 

JINKORAĠĠIXXI lill-Kummissjoni u lill-Istati Membri biex ikomplu jippromwovu u 

jimplimentaw MSP ibbażat fuq l-ekosistema, fost l-oħrajn permezz tal-iżvilupp ta' politiki u 

sħubiji rilevanti fil-kuntest istituzzjonali xieraq; 

VII. Bijodiversità 

25. JIRRIKONOXXI li jenħtieġ progress sinifikanti biex tinkiseb il-mira globali li jiġu 

kkonservati 10 % taż-żoni kostali u tal-baħar, speċjalment żoni ta' importanza partikolari 

għad-diversità bijoloġika u s-servizzi pprovduti mill-ekosistemi, permezz ta' sistemi 

ekoloġikament rappreżentattivi u konnessi tajjeb maż-żoni protetti li jkunu ġestiti b'mod 

effettiv u ndaqs u ta' miżuri effettivi oħra ta' konservazzjoni skont iż-żona, integrati fil-

pajsaġġ usa' tal-art u tal-baħar. JAPPELLA lill-UE u lill-Istati Membri tagħha biex jagħtu 

eżempju billi jżidu l-isforzi tagħhom biex jiksbu din il-mira malajr u jieħdu kont tal-prinċipju 

tal-aħjar informazzjoni xjentifika disponibbli u tal-prinċipju prekawzjonarju; 

26. JIRRIKONOXXI r-rwol ewlieni tal-iskolli tal-qroll u l-mangrovji fl-għoti ta' diversi 

benefiċċji, inkluż għall-adattament u l-mitigazzjoni tat-tibdil fil-klima, u biex jinkisbu l-

Għanijiet ta' Żvilupp Sostenibbli għall-2030; JENFASIZZA r-rwol importanti tal-wirt naturali 

u kulturali fir-rigward tal-iżvilupp ekonomiku u l-ħolqien ta' impjiegi; 

27. JILQA' l-intenzjoni tal-Kummissjoni li tipproponi miżuri li jikkontribwixxu għall-effettività u 

l-espansjoni ta' żoni protetti tal-baħar (MPAs) mad-dinja kollha billi jippromwovu l-iskambju 

tal-aħjar prattiki u billi jappoġġaw l-isforzi lejn netwerks koerenti, li tinkoraġġixxi 

kooperazzjoni reġjonali u internazzjonali, tiżviluppa mekkaniżmi ta' finanzjament fit-tul u 

sostenibbli għall-MPAs, tlesti proġett ta' ġemellaġġ tal-MPA li jiffaċilita l-iskambju tal-aħjar 

prattiki, u li tipprovdi opportunitajiet ta' finanzjament għar-riċerka dwar il-baħar, fil-limiti tal-

fondi disponibbli, skont il-programmi Orizzont 2020 u LIFE; 

28. IFAKKAR fil-mira Aichi b'rabta mad-diversità bijoloġika li, sal-2020, l-istokkijiet kollha tal-

ħut u l-invertebrati u l-pjanti akwatiċi jkunu mmaniġġjati u sfruttati b'mod sostenibbli, legali u 

b'tali mod li jkunu ġew applikati approċċi bbażati fuq l-ekosistema, sabiex jiġi evitat is-sajd 

eċċessiv, jkunu fis-seħħ pjanijiet u miżuri ta' rkupru għall-ispeċijiet kollha eżawriti, is-sajd ma 

jkollu l-ebda impatt negattiv sinifikanti fuq speċijiet mhedda u ekosistemi vulnerabbli u l-

impatti tas-sajd fuq l-istokkijiet, l-ispeċijiet u l-ekosistemi jkunu fi ħdan limiti ekoloġiċi 

siguri; JIPPROMWOVI fil-livell internazzjonali l-approċċ Ewropew dwar ir-riżorsi bioloġiċi 

tal-baħar kif żviluppat fil-Politika Komuni tas-Sajd (PKS); 

VIII. Xjenza u riċerka 

29. JINKORAĠĠIXXI l-intenzjoni tal-Kummissjoni li tipproponi miżuri li jkomplu jissaħħu l-

attivitajiet ta' riċerka u innovazzjoni dwar il-baħar u marittimi f'Orizzont 2020 u l-programm 

suċċessur tiegħu u li tipproponi inizjattivi bil-għan li titjieb il-kooperazzjoni internazzjonali 

dwar ir-riċerka u l-innovazzjoni marittimi u relatati mal-baħar; JAPPELLA lill-Kummissjoni 

u lill-Istati Membri biex jippromwovu l-kondiviżjoni tal-għarfien xjentifiku bħala kontribut 

importanti għall-protezzjoni u l-użu sostenibbli tal-oċeani; u JISTIEDEN lill-Kummissjoni 

tipproponi inizjattivi biex jiġi ffaċilitat l-iżvilupp ta' riċerka u xħubiji xjentifiċi marittimi u 

relatati mal-baħar skont xi jkun il-każ f'koordinazzjoni u sinerġija mill-qrib mal-awtoritajiet 

rilevanti fl-Istati Membri u tibni fuq oqfsa eżistenti bħall-Kunsill Internazzjonali għall-

Esplorazzjoni tal-Baħar (ICES) u fuq inizjattivi ta' suċċess preċedenti, bħall-Alleanza tar-

Riċerka tal-Oċean Transatlantiku, BONUS, il-programm konġunt ta' riċerka u żvilupp dwar 

il-Baħar Baltiku, u l-Aġenda Strateġika tar-Riċerka u l-innovazzjoni dwar il-Mediterran tal-

Blue MED; 

30. JISTENNA B'INTERESS il-proposti tal-Kummissjoni dwar il-koordinazzjoni tal-attivitajiet 

tal-UE ta' riċerka u osservazzjoni ma' sħab internazzjonali, u l-esplorazzjoni ta' modi kif 

titjieb il-kwalità tar-riċerka fost l-oħrajn billi jiġu estiżi l-għodod u l-attivitajiet eżistenti tal-

UE ta' riċerka u osservazzjoni, inkluż in-Netwerk Ewropew ta' Osservazzjoni u Data 

Marittima (EMDOnet) sabiex tiġi stabbilita bażi tad-data komuni, il-Programm Ewropew ta' 

Osservazzjoni tad-Dinja (Copernicus), is-Sistema Ewropea ta' Osservazzjoni Globali 

(EuroGOOS), u l-Inizjattiva għall-Ipprogrammar Konġunt "Ibħra u Oċeani b'Saħħithom u 

Produttivi" (JPI Oceans), kollha bl-għan li joħolqu netwerk tad-data internazzjonali marittima 

u relatata mal-baħar, u JINKORAĠĠIXXI l-iżvilupp ulterjuri ta' inizjattivi ta' riċerka u 

politika li jiżviluppaw sistema integrata għall-kontabbiltà tal-kapital naturali u s-servizzi tal-

ekosistema; 

IX. Dispożizzjonijiet finali 

31. JISTENNA B'INTERESS il-proposti u l-inizjattivi tal-Kummissjoni, f'konformità sħiħa mal-

kompetenzi rispettivi tal-UE u l-Istati Membri tagħha, u f'konformità sħiħa mar-rekwiżiti 

istituzzjonali u proċedurali tat-Trattati, b'kont debitu tal-qafas legali internazzjonali rilevanti; 

32. JILQA' l-Konferenza tan-NU dwar l-Oċeani intitolata "Our Oceans, our future: partnering for 

the implementation on Sustainable Development Goal 14" li għandha ssir fi New York mill-5 

sad-9 ta' Ġunju 2017; 

33. JILQA' l-fatt li l-UE ser tospita r-raba' edizzjoni tal-Konferenza "Our Ocean" mill-5 sas-

6 ta' Ottubru 2017 f'Malta, u JISTENNA B'INTERESS l-impenji volontarji mill-parteċipanti 

kollha għal oċeani siguri, bla periklu, nodfa u mmaniġġjati b'mod sostenibbli. 

 


